
РакI-ракIалъ баркула гIарцулал сурсатазул махщалилазда 
гьезул байрам – финансистасул  къо.      

Махщел камилав, лъай бугев финансист вугони, магIишатияб 
хIалтIи цебе тIола. Щайгурелъул, гIарцулал сурсатал магIишатияб 
хIаракатчилъиялъул кьучI ккола. Финансист ккола гьезие нухмалъи 
гьабизе бажарулев, гIарцудалъун хьезарулев чи. 

Районалъул финансистазе гьарула гьезул бигьаяб гуреб 
хIалтIулъ бергьенлъаби, щулияб сахлъи, талихI-рохел. 

   «Гумбет район» муниципалияб районалъул бетIер 
ХIажимурад МухIамадов

12 сентябралда Россиялъул Федерациялъул программи-
стаз кIодо гьабула жидерго махщалилаб байрам. Гьеб къо 
чIезабуна 2009 соналда Президентасул указалдалъун официа-
лияб къагIидаялда.

РакI-ракIалъ баркула программистазда жидерго махщалилаб 
байрам. Гьарула щулияб сахлъи, халатаб гIумру, хIалтIулъ бер-
гьенлъаби.

   «Гумбет район» муниципалияб районалъул бетIер 
ХIажимурад МухIамадов

8 сентябрь – финансистасул къо 12 сентябрь – 
программистасул къо

ЦIияб цIалул сон байби-
хьиялда хурхун Бакълъулазул 
районалъул лъайкьеялъул уч-
реждениязда тIоритIана бай-
рамалъулал тадбирал. Райо-

налъул администрациялъул 
вакилзаби щвана ясли-ахазде, 
школазде ва цогидалги цIалул 
заведениязде. Лъаялъул къо 
баркана мугIалимзабазда, 

цIалдохъабазда ва гьезул 
умумузда, гьарана гьезие ки-
набго лъикIабщинаб. Бакъ-
лъулазул районалъул бетIер 
ХIажимурад МухIамадовас 

масъала лъуна лъайкье-
ялъул даража борхизабизе, 
ясли-ахазда, гIаммаб лъай-
кьеялъул школазда, спор-
тивиял секциязда матери-

алиябгун техникияб база 
лъикIлъизабизе ккеялде. Му-
ниципалитеталда бажарараб 
щинаб гьабулеб буго гIолеб 
гIел цебетIеялъе санагIатал 

шартIал гIуцIиялъе, феде-
ралиял ва республикаялъу-
лал программаби гIумруялде 
рахъинариялъе.

Лъаялъул къоялда, райо-

налъул бищун кIудияб лъай-
кьеялъул учреждение – Игьали 
гьоркьохъеб школалде щвана 
ДРялъул нухазул магIишатазул 
ва  транспорталъул министр 
Ширухан  ХIажимурадов. Гьес 
республикаялъул нухмалъу-
лезул цIаралдасан киназдаго 
баркана цIияб цIалул сон бай-
бихьи ва гьарана цIалулъ бер-
гьенлъаби. Гьединго рохалилаб 
линейкаялда кIалъазе рахъана 
Россиялъул хъвадарухъабазул 
Союзалъул член ГIиса Шара-
пудинов, Игьали гьоркьохъеб 
школалъул директор СагIид 
МухIамадов, цIалул хIалтIул 
рахъалъ гьесул заместитель 
МуртазагIали ХIажимурадов 
ва цогидалги. ЦIалулъ тIокIлъи 
бихьизабурал цIалдохъабазе 
кьуна грамотаби. Гьеб школал-
да 2019 – 2020 цIалул соналда 
тIоцебесеб классалде бачана 40 
лъимер.

Чалаби МухIамадовасул 
цIаралда бугеб МелъелтIа 
гьоркьохъеб школалъул, кол-
лективалда, цIалдохъабазда 
Лъаялъул къо баркун кIалъана 
ДРялъул Халкъияб Собрани-
ялъул депутат, энергетикаялъул 
ва промышленносталъул куме-
калъулаб комитеталъул рахъ-
алъ председатель НурмухIамад 
ГIалиев. Байрамалда цIияб 
цIалул сон баркун кIалъазе 
рахъана гьединго районалъ-
ул администрациялъул лъай-
кьеялъул, физическияб куль-
тураялъул ва спорталъул 
отделалъул нухмалъулев Ра-
мазан МухIамадов, гьеб шко-
лалъул нухмалъулей Эльмира 
МухIамадова, гьелъул замести-
тель ГIабдурахIман Дайтмир-
заев, районалъул херазул со-
веталъул председатель ГIали 
ГIумархIажиев ва цогидалги.

(Ахир - 2 - аб. гьумералда)

Бакълъулазул районалда кIодо гьабуна Лъаялъул къо

БухулеБ Буго цIуМур

Школал цIигьарулел руго
Обращение главы 

Гумбетовского района 
Хаджимурада Магомедо-
ва в День солидарности в 

борьбе с терроризмом

ЯхI-намусалъул ралъад 
– Генуса Шамил имам

Школал, паркал, 
нухал...

МухIаммад аварагасул 
 къо-лъикI  صلى الله عليه وسلم

гьабиялъул вагIза

(Байбихьи - тIоцебесеб гьум.)
Гьарадирихъ гьоркьохъеб 

школалда Лъаялъул къо баркун 
кIалъазе вахъана, гьеб шко-
лалъул выпускник, «Гумбет» 
газеталъул бетIерав редактор, 
Россиялъул хъвадарухъаба-
зул Союзалъул член ХIамзат 
ГIизудинов, рехсараб шко-
лалъул нухмалъулев ХIассан 
ГIалихIажиев, гьесул замести-
тель ТIалхIат МуртазагIалиев, 
Россиялъул Федерациялъул 
следственнияб управлениялъул 
районазда гьоркьосеб Болъихъ 
отделалъул хIалтIухъан, юсти-
циялъул кIудияв лейтенант 
Шамил Халипаев, «Сельсовет 
“Арадирихский”» росдал посе-
лениялъул бетIер Камил Шапи-
ев ва цогидалги.

Анварбег Сайпулаевасул 
цIаралда бугеб ЧIикь асли-
яб школалда цIалдохъабазда, 
мугIалимзабазда ва гьезул 
умумузда Лъаялъул къо баркун 
кIалъана ЧIикь школалъул нух-
малъулев ГIали ГIалиев, гьеб 
росдал бетIер АхIмаднаби Аба-
каров ва цогидалги. Аргъвани, 

Гьарадирихъ, Килалъ, ЛъаратIа 
гьоркьохъел школаз гIахьаллъи 
гьабулеб буго «150 школа» 
проекталда, ЦIияб Аргъваниб 
250 цIалдохъанасе бакI бугеб 
гьоркьохъеб школа балеб буго 
республикаялъулаб адреснияб 
инвестиционнияб программа-
ялда рекъон. Гьел лъайкьеялъ-
ул учрежденияздаги тIоритIана 
Лъаялъул къо, лъикI цIаларал 
цIалдохъабазе кьуна грамотаби 
ва цогидалги сайгъатал.

ТIад Инхо ГIали-хIажиясул 
цIаралда бугеб школалда 
цIияб цIалул сон баркун кIа-
лъана районалъул информа-
ционниябгун методикияб 
централъул хIалтIухъан ПатIи-
мат ГъалбацIова, школалъ-
ул нухмалъулев МухIамад 
Юсупов, гьеб росдал имам 
Мусалав МухIамаднуров ва 
цогидалги. МелъелтIа Сах-
рат МухIамадовасул цIа-
ралда бугеб аслияб шко-
лалда цIалдохъабазда, 
мугIалимзабазда, гьезул 
умумузда Лъаялъул къо бар-
кун кIалъазе рахъана шко-

лалъул нухмалъулей Зульфия 
ХIажимурадова, районалъ-
ул лъайкьеялъул отделалъул 
аслияв махщалилав Сурхай 
Сурхаев ва цогидалги. Ин-
гищо гьоркьохъеб школалде 
щвана районалъул информа-
ционниябгун методикияб цен-
тралъул нухмалъулев Муса 
КъурамухIамадов, ЧIиркъатIа 
гьоркьохъеб школалде райо-
налъул информационниябгун 
методикияб централъул ме-
тодист ГIабдула МухIамадов, 
ЦIиликь гьоркьохъеб школал-
де Дагъистаналъул Бакълъула-
зул районалда вугев бетIерав 
специалист – эксперт МухIамад 
Лабазанов, Гъоркь Инхо  гьор-
кьохъеб школалде районалъул 
Собраниялъул депутатазул ва-
кил АхIмад ХIамзатов.

Бакълъулазул районалъул 
школазда Лъаялъул къоял-
да хурхун тIоритIана дарсал, 
«Россиялъул дарс», «КIудияб 
Бергьенлъиялъул дарс» абурал 
темабазда.

Информациялъул 
«Гумбет» гIуцIи

Уважаемые гумбетовцы! 
3 сентября в России объявлен 
Днем солидарности в борьбе 
с терроризмом. Эта памятная 
дата вошла в календарные 
дни страны после трагиче-
ских событий, которые про-
изошли в школе №1 города 
Беслана. 1-3 сентября 2004 
года террористы держали в 
заложниках учителей, уча-
щихся и их родителей, кото-
рые отмечали День знаний. В 
результате этого циничного, 
чудовищного теракта погибло 
более трехсот человек – пре-
имущественно дети и женщи-
ны. Нет никакого оправдания 
и прощения душегубам, взяв-
шим в заложники мирных 
людей и погубившим жизни 
сотен маленьких детей и дру-
гих граждан.

В эти дни в Беслане про-
ходят траурные мероприятия, 
приуроченные к 15-й годовщи-
не трагедии в школе №1. Эта 
страшная страница в истории 
России и мира всколыхнула 
все страны нашей планеты, не 
осталось людей, безучастных 
к горю тех, кто потерял своих 
родных и близких вследствие 
данного теракта.

Россия преодолела много 
трудностей, смогла победить 
международный терроризм на 
территории страны и успешно 
борется с этим злом на миро-
вой арене. Сегодняшняя Россия 
– мощная держава, значительно 
укрепившая свою обороноспо-
собность, играющая большую 
роль в международной поли-
тике, выступающая в зонах 
конфликтов с миротворческой 
миссией.

В этом году в Дагестане 
отмечается 20-летие разгрома 
международных террористов, 
вторгшихся на территорию ре-

спублики в августе-сентябре 
1999 года. Народ Дагестана 
встал на защиту республики и 
страны, сохранил целостность 
и конституционный строй 
России. Нельзя забывать уро-
ки истории, мы всегда будем 
чтить память всех, кто погиб, 
защищая Родину и высшие цен-
ности, будем хранить в душе 
имена и поступки всех, кто стал 
жертвами международных тер-
рористов. Пусть всегда будет 
повержено зло и восторжеству-
ют справедливость и добро!
Глава Гумбетовского района 

Хаджимурад Магомедов

Обращение главы Гумбетовского района 
Хаджимурада Магомедова в День 

солидарности в борьбе с терроризмом

Бакълъулазул районалъ-
ул администрациялда тIо-
битIана республикаялъул 
«ЦебетIеялъул точка», «Сана-
гIатал шартIал», «150 шко-
ла» ва цогидалги проектал 
гIумруялде рахъинариялъул 
суалал гьоркьоб лъураб дан-
делъи.

Данделъи бачана Бакълъу-
лазул районалъул бетIерасул 

заместитель МухIамад Хъара-
гишиевас. Гьединго данделъ-
иялда гIахьаллъана районалъ-
ул школазул нухмалъулел, 
муниципалиял идарабазул 
хIалтIухъаби, учреждения-
зул гIуцIабазул нухмалъулел, 
къотIиялда рекъон хIалтIи гьа-
булел гIуцIабазул вакилзаби ва 
цогидалги.

Районалъул бетIерасул за-

меститель МухIамад Хъара-
гишиевас абуна: «Хасаб кIвар 
кьезе ккола школал раялде ва 
къачIаялде руссарал програм-
маби гIумруялде рахъинари-
ялде «150 школа» проекталда 
рекъон къачIалел руго райо-
налъул ункъго школа Килалъ, 
Аргъвани, Гьарадирихъ ва 
ЛъаратIа. 

(Ахир - 3 - аб. гьумералда)

Бакълъулазул районалъул администрациялда тIобитIана федералиял ва 
республикаялъулал программаби тIураялъул хIакъалъул суалал 

гьоркьоб лъураб данделъи

Дагъистаналъул тарихалъул, адабияталъул, маданияталъ-
ул, мацIазул дарсал дагь гьарулел руго мактабазда. Гьединаб 
рокьукъаб харбидалъун байбихьана исана Дагъистаналда 
цIияб мухIаррам моцI ва 2019-2020-абилеб цIалул сон.

ГIощтIол гIоркь нилъерго бугила…
Бихьулеб буго жакъасеб Россиялда миллияб сиясат хи-

сун букIин. Улкаялъул халкъал, «хьагиниб белъунеб чур-
па гIадин», цо куцалда тIагIине, гьезие ассимиляция гьабизе, 
киналго гIуруслъизаризе бокьарал къуватал бергьунел руго. 
Гьел бергьиналъе бищун цебе «гъеж гурун» хIалтIулел нилъ-
ерго хиянатчагIиги, манкурталги, хIалихьаталги руго. Бицен 
гьечIищха, гъутIбуз абурабила цо чармил гIащтIиян абураб жо 
рагIулин нилъ гъурулебилан, цинги гьенибго жавабги кьун буго: 
«Доб чармил гIощтIол гIоркь нилъерго цIулал рагIула», – абун. 
Гьедин, басиялъ гIощтIол гIоркь хъублъизабураб хIал буго жакъа 
Дагъистаналда миллияб политикаялъул.

Гитаристасул маргьаби
Ахирал анкьазда гIемер рехсана Дагъистаналъул мадугьа-

лихъ, магIарулазул ракьазул гIорхъода бугеб Чачан Республи-
каялъул бетIер Рамзан Къадировасул цо гара-чIвариялда Тимур 
Муцураев абурав гитаристасул маргьаби Кавказалъул имам, 
исламалъул бахIарчи Генуса Шамилил цIаралда сверухъ загьир 
гьарун хадуб. Бакълъулазул басмаялъул гьурмазда гьел ирга-
дулал бугьтаназда данде цебеккунги жавабги хъван букIана. 
ХIакъикъаталдаги Шамил имам нилъер адвокатлъиялде ккарав 
чи гьечIониги, магIарулал ва унго-унгояб гIакъидаялъул бусур-
баби хун лъугIун гьечIолъиги бихьизе, гьел чIегIерал гьерсазе 
жавабал кьуна чанги дагъистанияз. ЦIакъго гIорхъолъа рорчIарал 
жалги рицун, мадугьалихъе «рагъде» арал, дозда «тIаса лъугьа-
янги» гьардон, рачIиналъул хIужабиги ккана. Цо бугони, чия-
сул напс хIакъир гьабизе бегьуларо. КIиабизе бугони, къватIибе 
бачIунареб ракьа цIудуца къулчIуларо.

Гьеб ахIи-хIуралъул хIасил ккана мадугьалзабазул жакъа-
сев цевехъанас цIидасанги дунялго Шамил имамасул хIурмат 
гьабизе тIами, цIи-цIиял гIелал Кавказалъул тарих лъазабизе 
гьесизари. Живго Рамзан Къадировасги кинабго журналистаз-
де бугъана, гьез жиндир пикру мекъи хъван бугилан. Амма доб 
Шамил имамас Чачанлъиялда «террор» бекьанилан гьес кьураб 
интервью гьез жидер сайталдаса нахъе бахъичIо ва имам каку-
лел жидерго хъулухъчагIи ва кверзухъан кваналел «тарихчагIи» 
чIезаричIо. БукIа абе. ТIадегIанав Аллагьас цIунула исламги, ис-
ламалъул бахIарзалги, устарзабиги, авлияъалги, гьездаго гьор-
кьов – шайих Шамил имамги.

ХIажимурадил къваридаб къиса
Цоги кор боркьарал бахIсал рижизабураб тема исана рии-

дал букIана Шамил имамасул наиб ХIажимурадида тIасан. Ис-
ламияб куцалда вукъараб бакIалда, ЦIоралъул Тангит росдада 
аскIобги, течIого, наибасул ракьа Хунзахъе бахъанилан харбал 
раккана. Лъил ракьа «бикъарабалиги» жеги лъалеб гьечIо. Гьеб 
ишалъ кутакалда пашман гьаруна бергьун нилъер халкъги бо-
кьулел, Дагъистаналда ругел авараз жидер рахъкквелилан хьул-
ги букIунел, Бакуялъ ассимиляциялда гъоркье ккезарун ругел 
ЦIоралъул магIарулал. Гьаб макъалаялъул авторасухъеги хъва-
леб буго гьезул вакилзабаз, гьеб лъугьа-бахъиналда хурхун пи-
кру загьир гьабеян.

ЦIор ккола гьал мухъазул хважаинасул аслиял темабазул 
цояб. Щвана ЦIоралъул гIемерисел росабалъе, наиб ХIажимурад 
къадаралде щвараб бакIалдеги. ХIажимурадил хIакъалъулъ 
гIемерал батIи-батIиял пикраби руго. Амма гьев бахIарчи 
вукIанищан абуни, вукIана. Нилъее бигьа букIуна жакъасеб къо-
ялда  цересел хIаракатчагIазе къимат кьезе. Амма дол соназул 
захIматаб ахIвал-хIалалда бигьаго букIинчIо Кавказалъул къер-
кьохъабазе. Шамил имамас, тIаса лъугьун, анцIидаса цIикIкIун 
соналъ жиндир наиблъунги тун вукIана ХIажимурад. МухIамад 
аварагас صلى الله عليه وسلم жиндир имгIал ХIамзат чIварав ВахIши тIаса лъу-
гьун тана. ТIаса лъугьин буго исламалъ беццулеб гIамал.

Гьабилги, Къабилги, жахIдаги…
Наиб ХIажимурад какулев руго долго бакътIерхьуда ругел 

нилъер мадугьалзабазул цо-цояз. Гьезул жахIда ккун буго, чача-
насул гуреб, магIаруласул хIакъалъулъ машгьурав хъвадарухъан 
Лев Толстояс къиса хъвайги Кавказалъул тарихалда авар хал-
къалъ кIудияб бутIа лъейги. Щибха гьабилеб. Гьабилица жиндир 
вац Къабилги чIван вуго, жахIдаялъул кутакалъ. Щивас жинди-
цаго жаваб кьела Аллагьасда цебе щибаб ишалъухъ.

Кавказалъул цевехъан, исламалъул бахIарчи,
ЯхI-намусалъул ралъад – Генуса Шамил имам.
Аллагьасул дин цIунун, Дагъистан, Кавказ цIунун,
ГъалбацI гIадин, вагъарав дунял мукIурав имам.
Дуда бугьтанал лъолеб пакъираб къокъа буго,
Халикъас дур даража тIадегIан гьабун буго.
Аллагьасул Расулцин какана цо-цо къавмалъ,
КъватIул гьаби хIапдонин, бакъ зодоса унаро.

Цо чиги бо букIуна…
ИншаАллагь, захIмалъабаз жеги къвакIизабила нилъер мил-

лат, нилъ, къебелъухъ чаран гIадин, лъадарила, цолъила. РухIияб 
рахъ буго бищун аслияб жо. МагIарул гIакъилас хъван букIана: 
«Цо чиги бо букIуна, бол гIадаб ракI бугони, боги рехъен лъу-
гьуна, чахъабилъун ругони», – абун. Аллагьас нилъер халкъалъе 
сахабщинаб насиб гьебеги. Амин.

ГIизудинил ХIамзат

редакторасул калаМ

ЯхI-намусалъул ралъад – 
Генуса Шамил имам

Школал цIигьарулел руго

жаМагIаталъул  газа

Школал, паркал, нухал...

Расул ХIамзатовасул ли-
тературияб музеялда Дагъ-
истаналъул Хъвадарухъа-
базул Союзалъул магIарул 
литератураялъул секциялъул 
хIаракаталдалъун тIобитIана 
«Эркенаб годекIан» проек-
талъул рамкаялда тадбир.

ЦIиял жидерго асарал 
цIалана рагIул устарзабаз. 
Халгьабуна миллияб культу-
ра цебетIезабиялъул суала-
зул, гьоркьоб лъуна халкъазда 
гьоркьосеб ХIамзатовасул ли-
тературияб «ХъахIал къункъ-
рабазул къоял» фестиваль 
тIобитIиялде хIадурлъиялъул 
ва цогидалги кIвар бугел те-
маби. Гьединго ДРялъул Хъва-
дарухъабазул Союзалъул 

магIарул секциялъул нухмалъу-
лев, «Гьудуллъи» журналалъул 
редактор МухIамад ПатахIовас 
Россиялъул Хъвадарухъаба-
зул Союзалъул цIиял членазе 
билетал кьуна ва гьарана гье-
зие бергьенлъаби. Тадбиралда 

гIахьаллъана Дагъистаналъул 
Хъвадарухъабазул Союзалъул 
председатель, халкъияв поэт 
МухIамад АхIмадов, ДРялъул 
Хъвадарухъабазул Союзалъул 
правлениялъул                   член, 

(Ахир - 4 - аб. гьумералда)

Расул ХIамзатовасул литературияб музеялда Россиялъул 
Хъвадарухъабазул Союзалъул цIиял членазе билетал кьуна

(Байбихьи - 2 - аб. гьум.)

5 октябралде щвезегIан кинал-
го хIалтIаби лъугIизе ккола» 
- ян. Гьарадирихъ гьоркьохъеб 
школалъе ремонт гьабизе буго 
«Инжиниринг» ООО абураб 
гIуцIиялъ. Гьеб гIуцIиялъул ге-
нералияв нухмалъулев Ильяс 
ТIалхIатовас информация кьу-
на кинабго хIажатаб къайи бо-
сун бугин, бригада хIалтIизе 
байбихьизе хIадур бугилан ва 
25 сентябралде ремонталъулал 
хIалтIаби лъугIизаризе руги-
лан.

Килалъ гьоркьохъеб шко-
ла къачIазе буго живго-жин-
даго чIарав предприниматель 
ХIасан МухIамадовасул нух-
малъиялда гъоркь. «Нижеца 
школалъул халгьабуна ва гьа-
бизе бугеб хIалтIиялъул план 
бахъана. Сентябралъул ахи-
ралде хIалтIи лъугIизабизе 
буго», - ян рагIи кьуна ХIасан 
МухIамадовас.

 «Транстрой» ООО холдин-
говияб компаниялъул бетIе-
рав инженер ХIажимурад 
МуртазагIалиевас баян гьа-
буна ЦIияб Аргъваниб 250 
цIалдохъанасе бакI бугеб 
гьоркьохъеб школа баялъул 
хIалтIул. Гьес абуна хIалтIулъ 
дагьа-макъал захIмалъабиги 
дандчIвала ва гьелдалъун 

хIалтIи кватIизабулеб бугин. 
МухIамад Хъарагишиевас 
рагIи кьуна гьел гIунгутIаби 
лъугIизаризе хIалкIвараб кумек 
гьабизе. 

 «Гьанжезаманалъул школа» 
Федералияб проекталда рекъ-
он МелъелтIа ва ЧIиркъатIа 
гьоркьохъел школазда гьан-
жесеб заманаялъул къайи-
ги лъун кабинетал къачIана. 
МелъелтIа гьоркьохъеб шко-
лалъул нухмалъулей Эльмира 
МухIамадовалъ бицана кабине-
тал къачIан лъугIанин ва цIияб 
къайи лъезе хIадур ругин. Гьеб 
проекталда рекъон ЧIиркъатIа 
гьоркьохъеб школалдаги каби-
нетал хIадурун руго.

Гьединго данделъиялда 
гьоркьор лъуна «СанагIатал ша-
гьаралъул шартIал», «БакIалъул 

нухал», «БакIалъул жигараб 
байбихьи» ва цогидалги про-
екал. «СанагIатал шагьаралъул 
шартIал» программаялда рекъ-
он Гъоркь Инхо ва ЦIияб Аргъ-
вани росабалъ гIуцIизе руго 
паркалъулал зонаби.

«БакIалъул нухал» про-
екталда рекъон Ингишо ва 
МелъелтIа росабалъ нухал 
къачIазе руго. Игьали росулъ 
«БакIалъул жигараб байбихьи» 
программаялда рекъон ми-
ни-футбольнияб байдан балеб 
буго.

МухIамад Хъарагишиевас 
гьарана федералиял ва респу-
бликаялъулал программаби 
гIумруялде рахъинариялъе икъ-
бал ва ахIана ракIбацIцIадго 
хIалтIизе.

Хадижат Мазгарова 

3 сентябралда районалъул 
лъайкьеялъул учрежденияз-
да тIоритIана терроризмалда 
данде цадахъ къеркьеялъул 
къоялъул хIурматалда тадби-
рал. 

ЦIияб Аргьвани гьоркьохъ-
еб школалда тIобитIана дан-
делъи. РакIалде щвезаруна ва 
хIурмат гьабуна Бесланалда 
зулмуялъул балагьалда гъор-
кье ккарал гIадамазул. Гьенир 
кIалъазе рахъана мугIалимзаби 
НурмухIамад НурмухIамадов, 
Мадина Мансурова, психолог 
МухIамад МухIамадназиров 
ва цогидалги. Данделъиялда 
гIахьаллъараз абуна истори-
ялъул квешал лъугьа-бахъинал 
кIочене бегьуларин ва кидаго 
хIурмат гьабизе кколин терро-

ризмалъул балагьалда гъоркье 
ккаразул ва хваразул. Гьениб 
цIалдохъабаз жидерго нух-
малъулел мугIалимзабигун  ца-
дахъ кагътил къункърабигун 

кверал эхеде рорхана. Гьединго 
Килалъ гьоркьохъеб школалда 
тIобитIана цогояб дар «Экстре-
мизму – нет» абураб темаялда.

«Гумбет» РИО

Терроризмалда данде къеркьеялъул къо тIобитIана 
Бакълъулазул районалда

Николай Переяслов вукIана Москваялда тIобитIараб Халкъаз-
да гьоркьосеб гIолохъанал хъвадарухъабазул фестивалалда 
гьал мухъазул авторасул семинаралъул нухмалъулевлъунги. 
Переяслов ккола гъваридав хъвадарухъан, битIараб рагIи аби-
зе хIинкъуларев чи. Гьес хъвана букъун лъедолеб атомалъул 
«Курск» гама гъанкъиялъулги цоги кIвар бугел темабаздаги 
тIахьал. 

Турциялде щведал, «МухIамад аварагасул صلى الله عليه وسلم  къо-лъикI гьа-
биялъул вагIза» абураб къасидат хъван буго Переясловица. Гьеб 
асар магIарул мацIалде таржама гьабун буго аваразул шагIир, 
нилъер ракьцояв Рамазан МухIамадовас. РакIалде ккола батIияб 
диналъул чияс нилъер МухIаммад аварагасул صلى الله عليه وسلم  ва исламияб 
диналъул гьабун бугеб хIурматалъ чанги чи кантIизавилилан. 
Аллагьас тавпикъ кьеги битIараб битIараблъун ва тIекъаб 
тIекъаблъун бихьизе. Амин.

ГIизудинил ХIамзат
              ЦеберагIи
КагIбаялъул къадаз, дунялалъулго
Бусурбаби ахIун ругьунаб бакIалъ,
Джабал мегIералъул гIодоблъиялда
Берцинаб цо авлахъ цIакъ машгьурлъана:
Ва МухIамадица (с.т.гI.в), хIеж борхизелъун
РачIарал гIадамал дандеги ахIун,
Къо-лъикI гьабиялъул вагIза гьабураб
Жиндир цIар рагIараб хирияб бакIлъун.
Гьеб гIодоблъиялда данделъаразда
Расулас صلى الله عليه وسلم абуна гьале гьадинан:
- Жиндица гьанире рачIанщиназде,
Рехселин Аллагьас дуниялалъул
Киналго халкъазде рещтIаралщинал
ТIолго васигатал, тIолго къанунал.

Ва, гьел къокъги гьарун, жузал гIадинал,
Ахирисеб нухалъ нужехъе кьелин,
ГIадамазул гIумру лъикIлъизабеян.
Ва гьеб авлахъалда беразда цеве
Вахъун чIун вихьана аза-азар чи,
Ва гьел гIадамазул рикIкIада чIарал
Рихьулел рукIана, тIанкIал кинигин.
Ва МухIамадида صلى الله عليه وسلم цIакъ лъикI бичIчIана
Гьаб къапилаялъул нахъе ккаразда
Жиндир калам кинго рагIулареблъи.
Ва борхараб гьаркьил бетIергьабазда

(Ахир - ункъабилеб гьумералда)

ИслаМ

МухIаммад аварагасул صلى الله عليه وسلم  
къо-лъикI гьабиялъул вагIза

КантIиялъе сабаблъун батаги
Россиялъул машгьурав хъвадарухъан, нилъер улка-

ялъул Хъвадарухъабазул гIуцIиялъул нухмалъиялъул 
секретарь, шагIир, таржамачи, прозаик, критик Ни-

колай Переясловица хъвараб «МухIаммад аварагасул 
 къо-лъикI гьабиялъул вагIза» абураб къасидат авар صلى الله عليه وسلم

мацIалде буссинабун буго Бакълъулазул мухъалъул 
ЧIиркъатIа росулъа магIарулазул шагIир Рамазан 

МухIамадовас.

аНтИтеррор. дуНялалъе - рекъел

Бакълъулазул росаби - зулмуялда данде

ВатIаНИяБ тIалаБ тIоБИтIулаго

Школал, паркал, нухал...

Адабияталъул къулгIадухъ

(Байбихьи - 3 - аб. гьум.)
филологиял гIелмабазул док-
тор, профессор МухIамад 
МухIамадов, «Гумбет» га-
зеталъул бетIерав редактор 
ХIамзат ГIизудинов, лъима-
лазул «Лачен» журналалъул 
редактор ГIайшат Малачиева, 
Даку Асадулаевасул цIаралда 
бугеб мискинзабазе садакъа 
кьолеб (благотворительный) 
фондалъул нухмалъулев Ас-
хIабгIали ХIасанов ва цогидал-
ги.

МухIамад ПатахIовас поэт 
АсхIабгIали МухIамадовасда 

ва цогидазда баркана Росси-
ялъул Хъвадарухъабазул Со-
юзалде роси, РФялъул хъвада-
рухъабазул союзалъул цIиял 
членазе кьуна билетал, орга-
низациялъул каранда ралел 
гIаламатал.

Расул ХIамзатовасул лите-
ратурнияб музеялда букIараб 
«Эркенаб годекIаналда» гьан-
жесеб заманаялъул автораз 
цIалана цIиял асарал, гьоркьоб 
лъуна гьабсагIат республика-
ялда литературияб гIумруялда 
кIвар ругел суалал.

«Гумбет» РИО  

Гьал къоязда Бакълъу-
лазул районалъул физкуль-
турниябгун сахгьариялъул 
комплексалда тIобитIана 
Дагъистан Республикаялъул 
сахлъицIуниялъул хIалтIу-
хъабазда гьоркьоб XVIII зо-
налияб Республикаялъулаб 
спартакиада, спорталъул 12 
тайпаялда кIинусгогIанасев 
гIахьалчи цеве вахъарав.

М у н и ц и п а л и т е т а л ъу л 
бетIерасул кумекчи Нур-
мухIамад ГIизудиновас «Гум-
бет район» муниципалияб 
районалъул бетIер, олимпи-
ялъул чемпион ХIажимурад 
МухIамадовасул рахъалда-
сан спартакиадалъул гIахьал-
чагIазда ва спорт бокьулезда 
баркана.

«Спорт – гьеб ккола ду-
нялалъул вакил»,  халкъалъ-
ул сахлъиялъул гьоркьлъел, 
пачалихъалъул къвакIараб, 
къуватаб кьучI. Жакъа Гум-
бет районалде рачIун руго 
Болъихъ, ГIахьвахъ, ЦIумада 
районазул вакилзаби. Ниж 
рохарал руго нуж рихьизе ва 
хIадурал руго нужее унго-ун-
гояб мугIрузулаб хIурмат ва 
адаб гьабизе. Бакълъулазул 
районалъул бетIер, олимпи-
ялъул чемпион ХIажимурад 
СайгидмухIамадович МухIа-
мадовас кIудияб кIвар кьолеб 

буго спорт цебетIезабиялде. 
СахлъицIуниялъул хIалтIухъа-
базда гIадин цогидазда лъа-
ларо сахаб гIумру тIамизе 
ккани физическиял упраж-
нениязул, спорталъул бугеб 
кIвар. Гьеб гьоркьоблъиялда 
тохтурзаби, медсестраби ва 
цогидалги сахлъицIуниялъул 
хIалтIухъаби рукIине кко-
ла цогидазе мисалияллъун», 

- ян абуна НурмухIамад 
ГIизудиновас.

Спартакиадаялда кIалъазе 
рахъана районалъул лъайкье-
ялъул, физическияб культура-
ялъул ва спорталъул отделалъ-
ул нухмалъулесул заместитель 
НурухIма МухIамадов, рай-
оналъул централияб больни-
цаялъул бетIерав тохтурасул 
ишал тIуралев МухIамадхIабиб 
Абакаров, районалъул херазул 
советалъул председатель ГIали 
ГIумархIажиев ва цогидалги.

Къецазул хIасилал гьа-
рун тIоцебесеб бакI ккуна 
Гумбет районалъул коман-
даялъ, кIиабилеб бакIалъе 
мустахIикълъана ЦIумада рай-
оналъул команда, лъабабилеб 
бакI босана Болъихъ районалъ-
ул командаялъ.

Бергьаразе ва призеразе 
кьуна грамотаби ва цогидалги 
къиматал сайгъатал.

«Гумбет» РИО

Абуна нуж чIайин, иргаги гьабун.
Жиндица бицараб жо нахъе кьезе,
Нуж чIайин, цоцазда гьоркьоб манзил тун,
Дир калам цересез нахъе ругезе,
Цоцазухъеги кьун, щвезе гьабизе.
Ва Аварагасул صلى الله عليه وسلم щибаб рагIиги
Лъугьана рагIизе ва бичIчIизеги,
Ва гьеб релълъунаан цо гордунисан
Цоги гордуялъуб речIчIулеб чIорда,
Рогьалил гIужалда багIараб бакъалъ
Ракь хинлъизабизе битIараб чIорлъун.
…Жиндирго мадугьал ворчIизавизе
БитIулеб цо хехаб ругьелалдаги.
Сордо рогьанилан, бакъ бакканилан,
РухI бугебщинаб жо тIаде бахъаян,
Къапилаялда тIад наязул тIеллъун
Роржунел рагIаби аварагасул صلى الله عليه وسلم - 
Аллагьас ритIарал чапарзабилъун
РекIелъе рещтIунел бусурбабазул.

                       Рисалат

МухIаммад аварагас صلى الله عليه وسلم, ганчIиде тIаде вахун,
Аллагьасе рецц гьабун, кIалъазе байбихьана: -
«Аллагьас нилъ цIунула бачIанщинаб сагIаталъ,
КъватIисан ва жанисан бачIунеб бугониги.
Нилъеда жанисанги раккула гьел балагьал,
Циндаго нилъер гIумру пашманаблъун лъугьуна.
Аллагьас малъараб нух ккун чи унеб мехалда
Лъиданиги кIоларо гьеб нух тезе гьабизе,
Ва лъидаго кIоларо Аллагьас хъвачIеб нухде
Нилъер хIетI ккезабизе, кигIан гьел къеркьаниги.
Аллагь - Гьев тIадегIанав, тIадехун щивго гьечIо,
Дун вуго гьесул чапар ва гьесул лагъги вуго.
Дица абулеб буго:  - Нуж руго гьесул лагъзал,
Гьесул малъа-хъвай гIадаб гьуинаб нигIмат гьечIо,
Гьанже нуж киналгоял гIенекке дир рагIабахъ,
Гьанжеялдаса хадуб нуж дида рихьуларо.
Бечелъиги, гIумруги, тIолабго дуниялги,
Валлагь, щвезе бегьула нужее заманаялъ,
Амма гьеб киналъулго бетIергьаби руго нуж,
Доба тIасахун кIалъан, цо хIукму рещтIинегIан,
ТIадегIанав Аллагьас тIалаб гьабизегIанги.
Аллагьас нужедаса тIалаб гьабизе буго 
Черхалъ гьабуралъулги рухIалъ гьабуралъулги,
Дица бахчичIогури Рисалат нужедаса,
Дие Аллагь нугI вуго - Аллагьасул васигат
ХисичIого нужехъе щвезе гьабуна дица.

Зобалазул васигат

КIиабилеб къоялъги
Гьадабго авлахъалде
АхIана аварагас صلى الله عليه وسلم  .
Ва кIиабилеб къоялъ
Кьуна кIиабилеб дарс:
« - ГIадамал, къимат гьабе
ГIумруялъул къоязул,
Анкьазул ва моцIазул 
ГIумруялъул соназул.
Цо лъагIалида жаниб
АнцIила кIиябго моцI -
Гьеб цIакъ лъикI ургъун буго
Биччай гьедин хутIизе.
Биччай щибаб рокъобе
РещтIине хирияб къо.
ГIумру гьединан гIуцIи
КIудияб гIакълу буго.
Нужер лагъзал ратани,
Нужецаго кваналеб,
Квен кьун, кваназе гьаре - 
Гьезул бетIергьабиги 
Нуж гуро - Аллагь вуго.
Гьесда лъала киналго,
Ва рокьула киналго.
Нужее Аллагь вокьа,
Цо къоялъ щуго как бай,
КIал ккве Рамазан моцIалъ,

КIвахIалаллъун рукIунге.
КагIбаялъуб лъун буго
ТIокIаб чIегIераб гамачI -
Хвел тIаде рещтIиналде
Щва цо нухалъ гьелъухъе.
Нилъ киназулго руго 
Цо эменгин цо эбел,
ХъахIалги чIегIералги -
Нилъ руго гьезул лъимал.
Мун хъачIав ватаниги,
Дов чIегIерав вугони,
Нужей батIалъи гьечIо
Нуж руго цого чагIи.

         ХIасил

Жиндир гIакъилаб калам
Ахиралде щвезелъун,
Аварагас صلى الله عليه وسلم абуна:
 - Нилъ киналго цо нухалъ
БетIергьанасда цере
Рахъун чIезе кколилан,
Жаваб кьезеги кколин
Жиндица гьабуралъул,
Абураб, бицаралъул.
Дунялалда дур къимат
ТIанкI чIвачIеблъун хутIизе
БитIараб нухдаса мун
Таризе бегьуларо.
КватIичIого дун ина,
Нужедаса ватIалъун.
Дица нужее тела
Къуръанги тIарикъатги,
Гьеб кIиялъго битIараб
Нух бихьизе гьабила,
Кумекалъе рачIине
Дир гIумруялъул къоял.
ГIумру гьабизе ккола,
Аллагьасе рецц гьабун.
Дидаса хадуб цоги
ЦIияб дин баккиларо,
Раккила цIияб хIакъги
ГIемерал хIинкъабиги,
Дир кIалъай рагIаразги
Дир калам щвезе гьабе
Гьанире рачIинчIезде.
Биччай дунялалда тIад
ТIибитIизе гьаб хабар -
Дунялалъул киналго
Халкъазде ва къавмазде
РещтIун букIанин ислам.
Рисалаталъул пикру
МухIкан гьабун лъугIидал,
Расул صلى الله عليه وسلم сихI къотIун чIана,
Халкъ гIенеккун букIана.
ТIолго гIенеккун чIарал
ГIадамазул каранда,
РакI кьабулеб букIана
ЦохIо чиясул гIадин.

                      *   *   *
ЧIужуялда кIалъазе ракIалде ккараб мехалъ,
ХIеренал, махI берцинал рагIаби тIаса рище,
Хадуб сайгъаталъе кье меседил рахсал, 
кIилкIал,
Къаси нужерго рокъоб кье рокьи руччабазе.
Ва гъанситоялъул цIа свине тогеян абе.
Цо-цо мехалъ Аллагьас чIегIерав лагъасеги
КIудияб халкъалда тIад ханлъи кьезе бегьула,
Гьелъие гIураб гIакълу, къуват гьечIонигицин.
Свак лъалареб илбисалъ лъикIал гIадамазулги,
Божи загIиплъарабго, ракIал къосинарула,
Рехун тоге нужеца исламалъул къанунал -
ГьитIинаб ва кIудияб - кIиябго хIакъ бугелъул.
…Дица рехсолел руго Аллагьасул малъиял
Щивасда тIад бугеб зоб роцIцIун букIине бо-
кьун,

(Ахир - хадесеб номералда)

МухIаммад аварагасул صلى الله عليه وسلم  къо-лъикI гьабиялъул вагIзаАдабияталъул къулгIадухъ

Нусазарго соНгИ БаН, цогИ Бай МагIарулаз

Бергьана Бакълъулазул 
команда

Гьез гIахьаллъи гьабизе буго медиказул 
республикаялъул спартакиадаялда


